
Apaez esta fueya volandera con títulu El Camín de Sancho Panza y firmada por Marcos del
Torniello, plegada con procuru nuna primera edición de «Orbayos de la Quintana» y cola
marca de la imprenta de la «Escuela Tipográfica del Hospicio Provincial» (Escuela Tip. Del
Hospicio). Ufiértala César García de Castro Valdés y los Herederos de Ramón García de
Castro Sánchez-Calvo.

La fueya, impresa nes dos cares, mide 32 x 22 cm y contién el mentáu poema El Camín de
Sancho Panza que s’arma en tres pasaxes versificaos y encadarmaos en doble columna y num-
beraos en romanos.

Nun apaez fecha nenguna na impresión pero ye lóxico pensar que si Marcos del Torniello
foi’l primer poeta al que la Diputación-y pagó la edición de la so obra, en concreto «Tambor
y Gaita» en 1904, guapamente esti El camín de Sancho Panza va ser una de les abondes colla-
boraciones y composiciones qu’ellabora y publica posteriormente. La fecha de publicación
nun debe dir más alantre de 1913, fecha en que muerre Félix d’Aramburu y Zuloaga qu’apaez
citáu na composición.

Xuan Santori Vázquez

LLETRES VIEYES

Nota a «El Camín de Sancho Panza», de Marcos del Torniello

